
Hrunamannahreppur
Sími 480 6600, Fax 480 6606, netfang; hruni@fludir.is. heimasíða www.hrunamannahreppur.is

Minnispunktar
vegna

fundar Hrunamannahrepps með fjárlaganefnd Alþingis þann 6. október 2014.

1. Fjarskiptamál.
Styrkja þarf hugmyndir Mílu um að ljósleiðaravæða ísland.
Greinargerð: Fjarskiptamál eru nútíma samgöngur. Góð fjarskipti og tölvutengingar eru jafnréttismál 
og allir íbúar landsins sama í hvaða sveitarfélagi þeir búa eiga rétt á góðum fjarskiptum. Styðja þarf 
hugmyndir sem Míla er með um ljósleiðaravæða landið. Skoða þarf að styrkja og beita Fjarskipta- eða 
ríkissjóði til að ljósleiðaravæða landið sem samstarfsverkefni Mílu, ríkisins/Fjarskiptasjóðs, 
sveitarfélaga og notenda. Ríkið ætti einnig að eignast aftur dreifikerfi Mílu ef nokkur kostur er.

2. Vegagerðin.
Tryggja nægilegt fjármagn til Vegagerðarinnar þannig að hún geti gengt hlutverki sínu.
Greinargerð: Fjárframlög til Vegagerðarinnar eru í engum takti við aukna umferð, m.a. vegna
gífurlegs ferðamannastraums. Bæði nauðsynleg viðhaldsverkefni og skynsamlegar nýframkvæmdir 
sitja á hakanum og afleitt er að ekki sé einu sinni fjármagn til að standa við samgönguáætlun Alþingis. 
Benda má á að um 800.000 ferðamenn sækja Uppsveitir Ámessýslu heim á hverju ári.

3. Uppbygging ferðamannastaða.
Tryggja þarf nægilegt Qármagn til uppbyggingu ferðamannastaða.
Greinargerð: Vandræðaástand er að skapast varðandi ágang á ferðamannastöðum. Tilfinningin er
sú að flestar ferðir séu seldar af höfuðborgarsvæðinu og afrakstur af auknum ferðamannsstraumi sitji 
þar eftir hjá ferðaþjónustufyrirtækjunum. Samfélögin úti á landi hins vegar sitja uppi með álag á 
ferðamannastaði og auknar kröfúr um þjónustu. Styrkja þarf gjaldtöku af ferðamannaiðnaðinum 
þannig að afraksturinn renni í aukunum mæli til samfélagsins og í framkvæmdasjóð ferðamála.

4. Hjúkrunarheimili:
Tryggja þarf fjármagn til uppbyggingu hjúkrunarheimila.
Greinargerð: Uppbygging á þjónustu við aldraða, sem sannarlega er á hendi rikisvaldsins, er ekki í
takt við þróun á aldurssamsetningu landsmanna og í óefni stefnir. Minni þörf virðist fyrir byggingu 
dvalarheimila, m.a. vegna betri heimaþjónustu sveitarfélaga, en meiri þörf fyrir hjúkrunarheimili. í 
Amessýslu verður að setja tafarlaust a f stað uppbygginu hjúkrunarrýma i samstarfi við sveitarfélögin.

5. Fráveitusjóður.
Greiða þarf framlög i fráveitusjóð til að standa við skuldbindingar sem sveitarfélögunum var lofað. 
Greinargerð: Með lögum nr. 53/1995 um stuðning við framkvæmdir sveitarfélaga í fráveitumálum
var heimilað að styrkja tilteknar fráveituframkvæmdir á timabilinu 1. maí 1995 til 31. desember 2008 
um allt að 20% a f raunkostnaði framkvæmda. Hrunamannahreppur fór út í viðamiklar 
fráveituframkvæmdir á Flúðum, m.a. með uppbyggingu hreinsistöðvar, og lauk þeim árið 2008. Nam 
þá kostnaður sveitafélagsins um kr. 100.000.000. Um er að ræða 9% af öllum árlegum tekjum 
sveitarfélagsins en þessi framkvæmd dreifðist á tvö ár. Ráðist var í þessar framkvæmdir í ljósi þess að 
sveitarfélagið fengið endurgreiðslur úr Fráveitusjóði. Á árinu 2009 fékk sveitarfélagið kr. 2.628.604 úr 
Fráveitusjóði. Þetta samningsbrot rikisins þarf að bæta með því að greiða nægilegt Qármagn í 
Fráveitusjóð til að endurgreiða sveitarfélögum þann rétt sem þau áttu þar inni, þ.a. um 18 millj. v/Hrun.

6. Rafmagnsmál garðyrkjunnar og rafmagnskostnaður í dreifbýli.
Niðurgreiðslur til dreifmgarkostnaðar vegna garðyrkju og jöfnun rafmagnskostnaðar í dreifbýli. 
Greinargerð: Garðyrkjan er græna stóriða Islands. Ylræktin hefúr notið stuðnings vegna
niðurgreiðslu á dreifingu á rafmagnskostnaði sem þarf að tryggja áfram.
Þá er hróplegt vaxandi misræmi á töxtum á dreifmgu rafmagns í dreif- og þéttbýli (40%) sem m.a. 
hefur áhrif á vaxtannöguleika dreifbýlisins og mismunun vegna húshitunarkostnaðar. Það þarf þvi að 
tryggja stuðning eða breytingar á verðlagi rafmagns til garðyrkjunnar og auka fjármagn til jöfnunar 
húshitunarkostnaðs í dreifbýli.

Með ó^k og von um góðar undirtektir.

Jón G. Valgeirsson, sveitarstjóri Hrunamannahrepps, Akurgerði 6, 845 Flúðir.

